
ПІКІР


Семеновка орта мектебінде  «Жас эколог»  үйірмесінің жұмыс жасап жатқанына 2 жыл уақыт болды. Осы аталған мерзімде оқушылармен біршама игі істер жасалып, олардың санасындағы экологияға деген қызығушылықтарының одан ары арта түсуіне жағдайлар жасалды. Атап айтатын болсақ, мектепте өтетін кештер «Экология- ел амандығы», «Аяла табиғат», «Табиғат - тіршілік көзі», бастауыш сыныптарға арналған экологиялық сабақтар, ойындар, диспуттар, танымжорықтар, акциялар өткізілді.


Үйірме мүшесі Кұрманғалиева Мөлдір 2020 оқу жылында  өлкеміздегі Шошқалы көлінің су құрамындағы минералды ерітінділері (катиондарға) зерттеу жұмыстарын бастаған болатын. Ғылыми жұмыс толығымен мәресіне жетпесе де атқарылған істер көп- ақ. Адам өміріне  маңызды деректер жинақталғаннан кейін жұмысты көпшілікке ұсынуды шештік.

Тақырыпты белгілеп алдарына қойылған жоспарлар мен міндеттерді орындап шыққан оқушының жұмысы өз мәресіне жетті. Талмай қызығушылықпен жұмыс жүргізудің нәтижесінде көптеген қызық деректер алынды. Зерттеу барысында жас экологтар мектептегі зертханада қажетті жабдықтардың жоғынан Семей қаласындағы зертханалармен байланыс жасауға тура келді.  Көл суын  Семей педагогикалық институтының экология-география кафедрасының зертханасына апарып талдау жасадық. Талдау нәтижелері өте кызық деректерді көрсетті.

      Келесі оқу жылына Шошқалы көлінің құрамындағы  химиялық  аниондық қатарын толығымен  зерттеп   жұмысты жалғастыратын боламыз.
Семеновка орта мектебінің

биология пәнінің мұғалімі:                                                      Сансызбаева Ж.А.

Абстракт

Тақырыптың өзектілігі

Қоршаған ортада химиялық элементтердің концентрациялары үнемі өзгеріске ұшырайды және табиғи обьектілерде, сонымен қатар суларда да,  олардың қайта таралу мен жинақталуын зерттеу қоршаған ортаны қорғаудың нысаналы бағыттардың  бірі ретінде анықталады. Қоршаған ортаның сапасын реттеу оның қазіргі уақыттағы жағдайын адекватты бағалаусыз мүмкін емес.
Шошқалы көлінің суын зерттеу, оның минералды ерітінділердінің химиялық құрамын зерттеу -  өзекті мәселе болып табылады.  
Гипотеза
Шошқалы көлі тұзды көлі болғандықтан, оның суының құрамындағы 
минералды ерітінділердің катиондары мен аниондардың мөлшері өте жоғары 
болуы тиіс.

Жұмыстың  ғылыми  жаңалығы.

  
 Шошқалы көлі суының құрамындағы минералдық заттектері алғаш рет зерттелген және табиғи обьектінің (көлдің) фондық жағдайы алғаш рет бағаланады. Шошқалы көлінің су құрамындағы адам денсаулығына қажетті химиялық элементтердің мөлшері алғашқы рет анықталды. Бұл көлдің хлоридті типті көлдеріне жататыны бекітілді.

Зерттеудің мақсаттары мен міндеттері:

           Шошқалы көлінің суларындағы химиялық элементтердің таралуының негізгі заңдылықтарын зерттеу және бағалау – табиғи обьектінің фондық жағдайын бағалаудың және қоршаған ортаның жетістік мониторингі үшін зерттеудің, суларды қорғаудың негізі ретінде:
· көл суының сапалық құрамын анықтау.

· судың құрамындағы минералды ерітінділерді зерттеу

Жұмыстың  практикалық  маңызы

         Шошқалы көлінің су құрамындағы химиялық элементтердің мөлшері іс жүзінде бағалы болып табылады:

 - гидрохимиялық мониторингті жете зерттеу, ұйымдастыру және кейпін жақсарту үшін өте маңызды;

 - су құрамындағы химиялық элементтердің мөлшерін зерттеу, көлдің фондық жағдайын бағалауға мүмкіншілікті береді.

                                                                     Аннотация.
    
 Қазақ жерінің байлығын бағалайтын, табиғатын аялайтын жас ұрпақтың білімі мен тәрбиесіне көбірек көңіл бөлу – қазіргі өмір талабы.

   
Туған табиғатты аялап, қорғау оқушының жалпы табиғи ортаны біртұтастығын түсіне білуінен басталады. «Жас эколог » үйірмесі мүшелері жылда болатын Экологиялық акцияға қатысып, оданда тыс өзіміз жиналып Шошқалы көлінің маңайын қоқыстардан тазартып отырамыз.

   
Кез келген оқушының әр нәрсені білсем деген арман жетегінде өсуіне, мектептегі әр- түрлі үйірмелер, зертханалық жұмыстар,таным жорықтар көп пайдасын тигізеді.Сол үміт, сол талпыныс өзімізді қоршаған ортаның, соның ішінде біздің Семеновка ауылының аумағында орналасқан Шошқалы көлінің  құрамындағы химиялық заттарды зерттеу жұмысы 2020 оқу жылы басталды.Бұл ғылыми зерттеу жұмысының негізгі мақсаты Шошқалы көлі суының құрамындағы минералды ерітінділерді зерттеу.

  «Жер асты суы – жанға шипа» ұраны бойынша өз ауданымыздың қасиетті көлдерінің бірі Шошқалы суының химиялық құрамын, емдік қасиеттерін және оның болашақ экологиясына зерттеу жұмысын жүргізуде. Бұл көлдің суын және ластағыш заттарын Семей мемлекеттік педагогикалық институтының экология бөлімінің зертханасына тапсырып, судың құрамында болатын химиялық элементтердің мөлшерін анықтады. Қурмангалиева  М. осы жүмысқа белсенділікпен, қызығушылықпен өзінің еңбекқорлығын көрсете білді. Жас зерттеуші бұл ғылыми жұмысты сүйіспеншілікпен одан ары қарай Шошқалы көлінің құрамындағы ластағыш заттардың мөлшерін зерттеуді  жалғастырады. 
Табиғаттың көркін ажарландырып, жер бетін саялы баққа айналдыратын байлық көзі – су болып табылатындықтан, егер үкімет тарапынан қолдау тапса, сауықтыру емдеу орныны салынса, жергілікті халық үшін маңызы орасан зор болар еді.  Осындай табиғат сыйын тиімді пайдалану, оның келешегін ойлау - әр қайсымыздың борышымыз.                                                     Семеновка орта мектебінің биология пәнінің мұғалімі:                                                                 Сансызбаева Ж.А.

Кіріспе

        Шошқалы көлінің суын зерттеу, оның химиялық құрамының зерттеулері -  өзекті мәселе болып табылады.  Бүгінгі таңда адамзат алдында ең күрделі екі мәселе тұр: бірі әлемді алапат соғыстан аман алып қалу мәселесі болса, екіншісі өзімізді қоршаған тіршілік ортасын – биосфераны келешек ұрпаққа бүлдірмей, ластамай, көркейтіп-көріктендіріп жеткізу, өйткені тіршіліктің барлығы қоршаған табиғи ортаның сапасынан тәуелді.

       Қазіргі уақытта адамды қоршайтын орта обьектілердегі көптеген жоғары концентрациядағы токсикалық заттардың мөлшерін зерттеу – ірі әлеуметтік және экономикалық мәселе. Биосфераға адамның әсерінің өсуімен байланысты қоршаған ортаға оның кері салдарының қауіптілігі қалыптасады.

       Қоршаған ортадағы элементтердің химиялық қасиеттері және әрекеттесуі бойынша зерттеу жұмыстарының саны көбеюде. Бұл факторлардың жиынтық эффектісінен пайда болған құбылыс, олардың маңыздылығын ғылыми мекемелер, үкімет, жалпы қоғам есепке алуда. Қоршаған ортада химиялық элементтердің концентрациялары үнемі өзгеріске ұшырайды және табиғи обьектілерде, сонымен қатар суларда да,  олардың қайта таралу мен жинақталуын зерттеу қоршаған ортаны қорғаудың нысаналы бағыттардың  бірі ретінде анықталады.

         Қоршаған ортаның сапасын реттеу оның қазіргі уақыттағы жағдайын адекватты бағалаусыз мүмкін емес. Табиғи обьектілердің жағдайын фондық зерттеудің,бағалаудың және болжаудың негізінде мәліметтерді алу жалпы қоршаған ортаның ғаламдық мониторингінің басты міндеті болып табылады.

Мәселенің өзектілігі:
         Қоршаған ортаны ластанудан қорғау практикалық сұрақтарын ашу кезінде, нақты ойымыздың табиғи обьектілеріндегі сулардың ингредиенттердің мөлшері туралы мәліметтер маңызды. Өз ауылымыздың экологиясын жақсартуға, сондай-ақ Шошқалы көлінің суының химиялық құрамының зерттеулері - өзекті мәселе болып табылады.
Зерттеудің мақсаттары мен міндеттері:
           Шошқалы көлінің суларындағы химиялық элементтердің таралуының негізгі заңдылықтарын зерттеу және бағалау – табиғи обьектінің фондық жағдайын бағалаудың және қоршаған ортаның жетістік мониторингі үшін зерттеудің, суларды қорғаудың негізі ретінде.

Зерттеудің  міндеттері:
· көл суының сапалық құрамын анықтау.

· судың құрамындағы минералды ерітінділері  (катиондарды)зерттеу

Тақырыптың зерттелу деңгейі.

Шошқалы көлінің су құрамын зерттеу жұмыстары мектептегі «Жас эколог» үйірмесінің мүшелері Курмангалиева М. химия-биология пәнінің мұғалімі Сансызбаева Ж.А. жетекшілігімен алғаш жүргізіліп жатыр. Туған өлкеміздің қасиетті емге шипа берер суы жайлы танып, білуге арналған эксперименттік зерттеулер, талдаулар, әр-түрлі деректер саны молығып келеді.

Жұмыстың  ғылыми  жаңалығы.

  
 Шошқалы көлі суының құрамындағы минералдық заттектері алғаш рет зерттелген және табиғи обьектінің (көлдің) фондық жағдайы алғаш рет бағаланады. Шошқалы көлінің су құрамындағы адам денсаулығына қажетті химиялық элементтердің мөлшері алғашқы рет анықталды. 
Жұмыстың  практикалық  маңызы
         Шошқалы көлінің су құрамындағы химиялық элементтердің мөлшері іс жүзінде бағалы болып табылады:
 - гидрохимиялық мониторингті жете зерттеу, ұйымдастыру және кейпін жақсарту үшін өте маңызды;
 - су құрамындағы химиялық элементтердің мөлшерін зерттеу, көлдің фондық жағдайын бағалауға мүмкіншілікті береді.

Қорғалатын  жағдайлар:

Жобаны қорғауға негізгі жағдай шығарылады:

           - Шошқалы көлінің суының химиялық құрамы

Зерттеудің әдістемесі.

Зерттеу жұмысында мәліметтерді жинақтау, саралау және эксперименттік талдау әдістері қолданылады.

ІІ. Теориялық бөлім

1.1. Қазақстан Республикасының  су ресурстарының мәселелері          Су, адамдар мен жануарлардыңорганизіміне еніп, онда болатын зат және энергия айналымына тікелей қатысады. Көптеген процестер тек сулы ортада ғана жүре алады. Ақуыз, суда суда пайда болып және сол ортада дами алады, сондықтан тірі клетканың негізі болып табылады. Мысалы, адамның ағзасындағы судың мөлшері 10-12% кемісе адам әлсіреп, аяқ-қолы қалтырап дірілдеп, ал 20-25% кемісе өмір сүруін тоқтады. Сондықтан суды - өмірдің негізі деп айтуға болады. Жер бетіндегі биологиялық өнімдердің – 43%, ал оттегінің 50%-тен көбін мұхиттар мен теңіздер береді.
Тірі және өлі табиғатта жүретін түрлі процестер мен құбылыстардың адам тіршілігіне жұмсалатын заттардың ішінде, судың маңызы зор. Мұздарды, батпақтарды қосып есептегенде, жер бетінің 77,5%-ын су алып жатыр. Су қорларына – мұхиттар, теңіз, өзен, көл, жер асты сулары, таулар мен поляр шеңберіндегі мұздар, атмосферадағы ылғал кіреді.

    Су қоры – халық байлығы, өкінішке орай жер бетіндегі тұщы судың қоры өте аз.  Өзендер мен көлдердегі тұщы сулардың қоры, гидросфера ресурсының бір пайызына да жетпейді екен. Мысалы, Аляскада бір адамға 2миллион м³, Жаңа Зеландияда – 100 мың м³, бұрынғы Кеңестер одағында 18,8 мың м, ал Қазақстан Республикасы, Тұщы су қоры тапшы мемлекеттердің қатарына жатады. Қазақстанда 1987 жылы халық шаруашылығына жұмсалған судың мөлшері 38 км болыпты.
         Қазақстандағы негізгі су көздері – ол өзендер мен көлдер. Егер өзенге тоқталатын болсақ, өзен – құрлық бетіндегі табиғи сулармен тұрақты немесе жыл маусымдарының көпшілік уақыттарында ағатын су ағыны. Өзен – тұщы су ресурстарының маңызды көзі болып табылады.
        Қазақстандағы 85 мың өзеннің төртеуі ұзындығы ғана 1000км-ден асады. Бұлар: Ертіс (1698км), Сырдария (1692км), Есіл(1719км), Жайық (1084км) өзендері (республика жеріндегі ұзындықтары көрсетілген). 
Жоғарыда көрсетілгендерден басқа ұзындығы 10 км-ден астын 8 мыңнан астам өзендер бар. Оларға жататындар: Үлкен және Кіші өзен, Нұра, Ойыл, 
Сағыз, Тобыл, Торғай, Ырғыз, Арыс, Талас, Шу, Іле,Ақсу, Сарысу, Қара Ертіс, Қаратал т.б.

        Әр түрлі өндірістердің екпінді дамуына байланысты ХХІ ғасырдың басына дейін, шайынды қалдық сулардың  көлемі 6000 км³ жетіпті. Осындай көп мөлшердегі суды тазаламай қоршаған ортаға лақтырып тастау өкініші кетпес жәйттерге әкеліп соғуы мүмкін. Қазақстандағы су көздері де өндіріс қалдықтармен ластануда. Осы мәліметтерге тоқталатын болсақ: Оңтүстік Қазақстан облысында1989 жылы улы қосылыстар тасталып Кировск каналында және Сырдария өзенінде 9300 мың дана балықтар қырылған.  Сол кездегі есеп бойынша, бұл апаттан халық шаруашылығына келтірген зиянның құны 1,7 млн. сом болыпты. 
      Сырдария өзенінің суының сапасының нашарлануына байланысты Қызылорда облысында іш сүзегі (брюшной тиф) ауруымен ауырған адамдар саны күрт өсіп кеткен. Республикада тіркелген аурулардың 40-50% осы төңкіректе екен.Су арқылы – іш сүзегі, паратиф, вирусты гепатит ауруларының тарауы, әр уақытта байқалып отыр. 1977-1992 жылдар арасында осындай аурулардың 80 рет жаппай тарап, осының негізінде 180 мың адам ауруға шалдыққан.
        Жан-жақты зерттеулер, судағы тұздардың мөлшерінің көбеюі(қазіргі күні күнделікті қолданып жүрген судағы тұздардың мөлшері 1000мг/л), асқазанның секреторлық су-тұз алмасу қызметтерін өзгертеді. Судағы тұз мөлшерінің азаюы да (200мг/л аз болғанда) адам ағзасына өзінің кері әсерін тигізеді. Жүргізілген зерттеулер, жануарлар тұзды суды көп қолданғанда, олардың қуықтарында тас болатындығын көрсетіп отыр, Қорыта айтқанда, ішетін судың минералдық құрылымы, адам денсаулығына әсері өте мардымды.
      Судағы балықтардың өсуіне және көбеюіне, мұнайдың әсері орасан. Мысалы, мұнай өнімдерінің концентрациясы 16,1мг/л болғанда, ірі балықтарға әсерін тигізеді, ал 1,2 мг/л – балық дернәсілдеріне, 1,4 мг/л – бентосқа, 0,1 мг/л-планконтарға әсер етеді. Суларда 0,05 мг/л мұнай өнімдерінің қалдықтарының болуы – балық етінің сапасын төмендетеді. 
Ал, В.Слащев пен У.Исаковтың деректері бойынша 100 г мұнай 8 мың м³ суды ішуге жарамсыз етеді. Судың өздігінен тазалануы 200-300 км және онан дакөп қашықтықты ағып өткенде ғана байқалады.
        1988-1989 жылдарда Қазақстанның жер беті суларында – мыс, мырыштың орташа мөлшері 1,0-2,5 есе көбейді. 1989 жылы Ақтөбе аумағындағы суда хромның мөлшері зияны жоқ жоғарғы концентрациядан (ЗЖЖК) 189 есе көп болған.
      Сырдария  өзенінің ластануында, құрамында тыңайтқыштар бар күріш, мақта егінінде қолданылған ақаба сулардың орны ерекше.

      1988 жылдары Өзбекстаннан Сырдарияға құятын аумағында судың жоғарғы дәрежеде ластануы байқалған, осы судағы зиянды қосылыстардың мөлшері: нитраттар – 10 ЗЖЖК, сульфаттар-5ЗЖЖК,  фенол және мұнайдан алынған заттар – 1,1-3,0 ЗЖЖК. Кейбір кездерде линданның мөлшері – 8,5 ЗЖЖК,гекса-хлоранның – 16 ЗЖЖК-ға жеткен.
     Сырдария өзенінің Қызылорда төңірегінде петицидтердің жылдық орташа концентрациясы, зияны жоғарғы концентрациядан 4 есе артық болған. Ал Қазалы аумағында ДДТ және гексахлоранның мөлшері 16-21 ЗЖЖК-ға, ал кейбір экстремалды жағдайларда тіптен 100-146 ЗЖЖК-ға жеткен. Кейбір кездерде, бұл өзеннің мұнаймен ластануы байқалған. Бадам өзенінің Шымкент төңірегіндегі сулардың, фосфор  және мұнай қорыту зауыттарының шайынды сулары арқылы, мыспен мырышпен және құрамында азоты бар заттармен ластануы байқалған. Кейінгі кезде, «Фосфор» заттардың мөлшері азайып отыр. Бірақ нитриттер мен мыстың мөлшері үлкен дәрежеге жетіп, олардың мәні сәйкесінше 12-29 және 17-18 ЗЖЖК болған
         Алматы қаласының ішінен өтетін өзендердің суларында, мұнай өнімдерінен басқа да зиянды қалдықтар көп.

       Қарағанды облысындағы Нұра өзені, Теміртау қаласындағы өндірістерден шыққан сынап қалдықтарымен ластанып, жануарларға, адамдарға және қоршаған ортаға үлкен қауіп төңдіруде.
      Жамбыл облысының химия өндірістерінде 1980 жылдары бірнеше рет апат болып, улы заттар сол аумақтағы көлдерге құйылып, оларды улы суға айналдырған.

      Шығыс Қазақстан, Павлодар облысындағы көптеген машина жасау, металлургия, құрылыс материалдары, ағаш, тері, жүн өндеу өндірістері, Ертіс өзені ластап келеді. Ал, Ресей мен Қазақстанның – металлургия, химия, машина жасау және басқа өндірістерінің тазаланбаған шайынды сулары, Ертіс өзеніне түсіп, судың сапасын нашарлатып отыр.
      Кеңес үкіметі кезінде Республикамыздағы егіндерді суландыру, өнеркәсіп және тұрмыстық қажетті сумен қамтамасыз ету үшін біраз каналдар салынды. Оларға: Ертіс – Қарағанды – Жезқазған (490км), Арыс – Түркістан (200км), Жаңадария (600км), Шыршық(70км), Шиелі – Телікөл (90км), Шиелі – Шіркейлі (139км), Көксу (103км) және т.б. каналдарды жатқызуға болады . Қолдан салынған көптеген 4 мыңнан астам әр түрлі мөлшердегі су қоймалары бар. Олардың ішіндегі ірілері: Қапшағай, Шардара, Бөген, Теміртау, Бұқтарма, Сергеев су қоймалары, ал кішілеріне жататындар – Орал, Кенгір, Сарышығанақ, Күрт, Телес, Қаратомар, Ақкөл, Жемсау, Қамыскөл т.б. олардың жалпы аумағы 10 мың км², ал көлемі 90км³ шамасында.
        Ертіс – Батыс Сібір мен Қазақ жерлері арқылы өтетін өзен. Ол монғол Алтайының оңтүстік беткейлерінен басталады. Ертістің Зайсан көліне дейінгі бөлігі – Қара ертіс деп аталады. Жалпы ұзындығы – 4248 км. Қазақстан жерінен өтетіні – 1698 км. Су жиналатын алқабы – 1592 мың км². Бұқтарма өзені құятын жерден  Өскемен қаласына дейін өте тар аңғармен ағады. Ертіске – Уба және Үлбі өзендері құяды. Семей қаласынан төмен қарай Ертіс өзені Батыс Сібір жазығымен өтеді. Тобыл өзеніне құятын тұсынан бастап Ертістің суы молайып, өзен арнасы бірнеше тармаққа бөлінеді.  Омбы қаласының тұсында өзен аңғарының ені 6-8 км болса, ары қарай онан сайын кеңейіп 25-35 км жетеді. Тобыл, Есіл, Вагай, Қоңды , оң жағынан – Омь, Тарта, Демьянка.
        Павлодар облысындағы Ермак қаласы тұсында Ертіс өзенінен Ертіс – Қарағанды каналы басталады.
      Ертістің жоғары бөлігі көбіне биік таудағы мұздақтар мен көп жылдық қардан, төменгі бөлігі грунт, жауын-шашын суымен қоректенеді.  Ертістің кәсіптік маңызы бар – бекіре, сүйрік, лақа, мақсұн, шабақ, аққайран балықтары ауланады. Өскемен, Павлодар, Қарағанды облыстарының өнеркәсіп орындары және шаруашылықтары өзен суын кеңінен пайдалануда.  Бұл өзен бойында Өскемен, Бұқтарма су электрстанциялары бар. Ертісте кеме жүзе алады.
1. 2. «Шошқалы» көлінің қазіргі табиғи жағдайына сипаттама.

       Бүгінгі таңда адамзаттың алдындағы аса күрделі экологиялық мәселе- дүниежүзіндегі су қорының ластануы. Бұл мәселе бүкіл елді алаңдатып отыр. Экологиялық білім беру негізін мектепке дейінгі ұйымдар қалап, орта мектептерде экологиялық мәдениеттілікті қалыптастыру – ұстаз міндеті. Туған өлкеміздің экологиялық жағдайын оқыту барысында оқушылардың теориялық білім алуымен бірге танымжорық жасаудың маңызы зор. Танымжорық сабақтарының нәтижесінде оқушы алған теориялық білімдерін толықтырып, ой- өрісі дамыды, өз  бетінше ізденіп экологиялық мәселелерін шешу үшін өз ұсыныстарын жасайды. 

Осы орайда біз,  Семеновка орта мектебінің  9 сынып оқушылары биология пәні бойынша, тұрған жердің экологиялық мәселесі жөнінде «Шошқалы» көліне танымжорық  жасап бардық. Осы танымжорықтан кейін  шығармашылық жұмыспен 
                                                1 сүрет – Шошқалы көлінің көрінісі

айналысып,  шошқалы көлінің экологиялық жағдайына ғылыми зерттеу жүргізіп жатырмыз.


«Шошқалы» колі Семеновка  ауылынан 45 шақырымда орналасқан. Көл 4 кіші көлдерден  түзіліп жатыр. Олар Үлкен, Орта және Кіші Шошқалы көлдері (Теңгіз сор). Көлдер тұзды болғандықтан қысы- жазы қатпай, үнемі бір қалпын сақтап тұрады.


Судың тұздылығының шамадан көп болуы адам денсаулығына  әртүрлі әсер етеді. Бұл көлдердің емдік қасиеті бар деп есептейтін адамдар тері, тамыр ауруларына, невроздардың көптеген ауруларын емдеуге келіп жатады.Ол сапалық құрамы жағынан Павлодар облысының Мойылды көліне, дүниежүзілік курорттарға «Трускавец», «Новая Русса» көлдеріне  ұқсайды. 

Аталған көлдердің барлығы қазіргі таңда демалушылардың демалыс орыны деген атқа сай емес. Екі көл – Үлкен және Кіші көлдер су қорының жеткіліксіздігінен тартылып, көл маңын мекен етуші ауылдардың санитарлық  нормаларды (малдарын сол жерге жаю, қоқыс, қалдықтар төгу, т.б.) сақтамауынан қатты ластанып, көл зардап шегуде.

 Бұл көл - жаз мезгілінде қала және ауыл тұрғындарының  демалатын орны. Бірақ соңғы жылдары Шошқалы көлі - демалушылардың экологиялық тыныс - тіршілігін шиеленістіріп отыр. Шошқалы көлінің ластану себебі, жаз мезгілінде жан - жақтан келетін демалушылардың шамадан  тыс  келіп, демалатын орындарына бей- жай қарап, тазалықты сақтамауынан.

Егер су тазалығы сақталмаса неше түрлі вирус пен бактериялар су арқылы жылдам тарап ауруға душар етеді. Ұқыпсыз пайдалану барысында таза су құрамында зиянды ,тіпті улы заттар кездесетін лас суға айналады. 

Ал осы суды таза күйінде сақтау үшін қандай шаралар 
2 сүрет – Шошқалы көлінің аймағы

қолдану қажет?

Су көздерін сарқылу мен ластанудан сақтауда ағаш отырғызудың орны ерекше. Республикалық «су заңында » өзен немесе көл жағалауында су қорғау бөлімдері болу керек, малшаруашылық кешендерін салуға, өнеркәсіп қалдықтарын сақтауға, қоқыстарды тастауға, жанармай құюға автокөліктерді жууға рұқсат етілмейді.

І. Ауылшаруашылығы- ең ірі су жұмсайтын жүйе, оларға жұмсалған судың 4/3 бөлігі су көздеріне қайтып келмейді.

ІІ. Орында-  өнеркәсіп пен энергетика.

ІІІ орында- қалалардың тұрмыстық шаруашылығы. 

   Сондықтан су- адам өмірінде оттектен кейінгі екінші орын алатын маңызды қосылыс. Адам денесінің 65-70%-ын су құрайды. Адам организміндегі зат алмасу процесі сулы ортада жүретіні белгілі. Адам организімне тәулігіне ең аз дегенде 2 л су қажет. 
                                                             3 сүрет – Анализ үшін сынамаларды алу 
Жер планетасының бетіндегі су, барлық жер қыртысының 70% - ын алып жатыр.Тірі және өлі табиғат арасындағы зат алмасу процестерінде судың орны ерекше. Химиялық өзгерістердің көпшілігі іс жүзінде тікелей судың қатысуымен іске асады. Су жердегі тіршіліктің бастауы болып саналады, өйткені адамдар мен жануарлар организімінің 2/3 бөлігі, өсімдік массасының 4/5 бөлігі судан тұрады.

    Табиғи суды сыртқы түріне қарап таза су деуге болмайды, себебі оның құрамында әр түрлі қоспалар кездеседі. Судың құрамындағы қоспалар ерімейтін және еритін болып бөлінеді. Суды ерімейтін қоспалардан тұндыру және сүзу арқылы тазалайды, ал еріген қоспалардан айдау арқылы бөледі. Судың ластануы табиғатқа және ауыл шаруашылығына көптеген зиян тигізеді. Өзен суын тазалау үшін арнайы станциядан өткізеді. Алдымен құмнан, саздан және ерімейтін қоспадан тазарту үшін суды хауыздарда тұндырады. Соңан кейін сүзгіден өткізеді. Суды сүзу көбінесе құм және саз қабаты арқылы жүргізіледі. Осыдан кейін ауру тудырушы микробтарды және бактерияларды жою үшін хлормен немесе озонмен залалсыздандырады.
Туған жердің бұндай байлықтарын анықтап, зерттеу жұмыстарын жүргізу- бүгінгі жас ұрпақ, яғни біз екендігіне ешкім талас тудырмайды. Сондықтан туған жер мен елдің  тағдыры, оның гүлденуі біздің қолымызда.

                  4 сүрет - Жетекшінің үйретері мол-ақ
[image: image32.jpg]



5 сүрет - Жас зерттеушілер  қызығушылықпен

               жұмыс үстінде
Шошқалы көлінің экологиялық жағдайын алу себебіміз, өзіміздің туған жеріміздің табиғатын зерттеп, танып білу. Сонымен қатар жаз айларында жанға шипа, әрі  пана бола білетін көлдің тазалығы бізді қатты алаңдатуда.Шошқалы көлінің құрамынан табылған химиялық элементтер туралы, көлді пайдаланып жүрген адамдар бұдан хабарсыз. 

1.3.  Химиялық катиондардың  (Са2+, Na+, K+, Mg2+ ) сипаттамасы.

Кальций - табиғатта көп таралған   таралған элемент. Жер қыртысы 

бойынша бесінші орынды алады. Оны суларда, теңіздерде, өсімдік пен жануарлар, адам ағзасында кездестіреміз. Қазақстан жерінің бәрінде дерлік кальций қосылыстары кен таралған. Фосфариттің ең ірі кен орындары Жамбыл облысында, Қаратау тауларында, Ақтөбе облысындағы Шилісайда бар.

Химиялық белсенділігі бойынша кальций сілтілік металдардан кейін тұрады. Ол белсенді  тотықсыздандырғыш. 

Саº  - 2е = 

Белсенді металл ретінде күрделі заттармен реакцияға түседі, мысалы сумен қатты әрекеттесіп одан сутекті ығыстырып шығарады.

                           Caº+ 2H2О = 

Осы судағы кальций қосылысының адам ағзасына деген маңызы адам сүйегіне мықтылық, беріктік қасиет береді. Химиялық сараптама бойынша көлдегі кальцийдің мөлшері 50мг/дм³ көрсетеді.

Натрий- барлық элементтердің ішінен алтыншы орынды алады. Натрий табиғатта адамға ежелгі заманнан қосылыс түрінде кездеседі.Тау жыныстары мүжілгенде  натрийдің ерімтал қосылыстары түзіледі, олар сумен бірге теңіздер мен мұхиттарға жетеді. Мұхит суларында  2,8 % шамасында натрий хлориді болады. 

Калий – табиғатта таралуы бойынша 7 орынды алады. Калий қосылыстары өзіне тән өзгешеліктерімен ерекшеленеді. Олар топыраққа жақсы сіңеді. Сондықтан ол натрийге қарағанда аз болады. Бұл элемент Үлкен және Кіші Шошқалы көлдерінде молынан кездеседі.

Na+ және К+ қосылыстарының тірі организмдердің тіршілігі үшін маңызы ерекше. Натрий хлориді адам тағамы мен жануарлар азығының қажетті компоненті болып табылады. Ағзада натрий және калий иондары үнемі қарама қарсы бағыттарды, көптеген биохимиялық реакцияларға қатысады. Калий иондары клетканың ішінде, ал натрий ионы клеткааралық кеңістікте клетка функциясының процестеріне қатысады. Олар адам ағзасына жетіспеген жағдайда бұл процестер бұзылады, Сондықтан да адам сұйықтықпен бірге көп тұзды жоғалтқанда оған тұзды суды пайдалану керек. 

Ал егер қарапайым демалушы Көлде шомылғанда байқаусыздан көл суын жұтып қойса бүйректің қызметінің бұзылуына, және қан қысымының көтерілуіне әкеледі. Ауыр да, қауіпті ауруларға себеп болады. Сондықтан бұл суды ішуге жарамайды, оның жағымсыз дәмі болады. Біздің Шошқалы көлінде натрий + калий тұздары кездеседі. Сараптама  бойынша Na +K тұздардың мөлшері 110мг/дм³ көрсетеді.


Магний - табиғатта өте көп таралған оның көп мөлшері мұхит, теңіз және тұзды көлдердің суларында бар. Магний шикізаты жоқ кейбір елдерде теңіз суының тұзды көлдерден өндіру жолға қойылған. Магний біздің Шошқалы көлінде 620 мг/дм³ құрайды. Адам организіміне Магний өте қажетті. Ол жеткіліксіз болғанда жүрек бұлшықетінің қызметі бұзылады.

ІІ.    Зерттеулердің нәтижелері және оларды талдау

  2.1. Шошқалы көлінің суының иондық (катиондық) құрамын зерттеу 
       Көлдің құрамындағы минералды ерітінділерді анықтау үшін Семей қаласындағы Мемлекеттік педагогикалық институттың экология және география кафедрасының ғылыми-зерттеушілік зертханасымен байланыс жасап, көлдің суына сараптама жүргіздік. Сараптама жұмыстарына басшылық еткен Торопов Андрей Сергеевич. Ол бізге судың құрамындағы химиялық элементтерді жеке – дара зерттеп, анализды жүргізуге, танып  білуге көмектесті.

   7 сүрет – СМПИ экология және география кафедрасының 

                    ғылыми зерханасында 

8- сүрет.
СМПИ-ның экология-география кафедрасының
зертханасында
   Зерттеулердің нәтижелері бойынша су құрамындағы химиялық элементтер төмендегідей, 1 кесте:
1 Кесте – Шошқалы көлі су құрамындағы минералды ерітінділердегі 
                 химиялық катиондардың концентрациясы

                                                                         миллиграмм дециметр кубқа

	Су құрамындағы минералды ерітінділердегі химиялық заттектер
	Мөлшері

	Катиондар

	Са2+ 
	50 

	Na+  +  K+
	110 000

	Mg2+
	620

	Құрғақ қалдығы
	250 000


Біздің зерттеулеріміз бойынша Шошқалы көлінің химиялық  иондық (катиондық) құрамы келесі қатарды түзеді , мг/дм³ :

Na+ + K+ (110 000) > Mg2+ (620 ) > Са2+ (50)

және 1 диаграммада көрсетілген:

     1 Диаграмма - Шошқалы көлінің суындағы катиондардың мөлшері.

          Шошқалы көлінің иондық (катиондық) құрамы келесі: 

Ca

 иондарымен көрcетілген. 
Зерттелген көлдің суы тұздардың қаныққан ерітіндісі болып табылады. Тұздылығы 250 ‰ тең.  (250г тұз 1л суда құрғақ қалдығы ретінде табылады). Бұл өте тұзды, ащы су, ғылыми тілде «рапа» деп аталады. Шошқалы көлі бүкіл жылдың барысында беттік рапаны сақтайды. 
Курнаков - Валяшко классификациясы бойынша барлық минералды көлдер үш түрге бөлінеді: карбонатты, сульфатты, хлоридті.
Тұзды немесе минералды көлдерде иондардың мөлшері қаныққан жағдайға жақын,  кейінгі оның жоғарлауы кристаллизация процесіне тигізеді, немесе тұздардың «бөлінуіне».

2 Кесте - Иондық формадан (мг/л) эквиваленттік формаға (мг-экв/л) ауыстыру үшін коэффициенттер
	Ион
	Коэффициент

/8/
	Концентрациясы 

	
	
	г/л
	г-экв/л

	Са2+ 
	0,0499
	0,05
	2,495

	Na+   
	0,04348
	110,00
	4,5833

	K+
	0,02557
	
	

	Mg2+
	0,08224
	0,62
	50,9888


Шошқалы көлінің химиялық  иондық құрамы эквиваленттік формуласымен сәйкес коэффициенттері тең:

Берілген коэффициенттер бірден көп төмен болып анықталды:

Осындай жағдайда, судың сол немесе басқа типке жатқызу, минераллизациядан тәуелсіз. Әдебиеттер бойынша  /9/, судың типі физика-химиялық процестердің бағытын болжауға мүмкіншілік беретін сол тепе – теңдік жүйені анықтайды. 
Шошқалы көлінің су құрамындағы тұздар тепе – теңдігінің негізгі жүйесі :

CaCl2→ MgCl2→ NaCl→ H2O
болып табылады.

Қорытынды:
1. Шошқалы көлінің құрғақ қалдығы 250 000 су құрамындағы иондар келесі мөлшеріде кездеседі, мг/дм³: Са²

- 50, Mg²

– 620, Na

 – 110000.
2.Шошқалы көлі суының тұздылығы – 250 ‰ тең және «рапалы» көлі болып анықталады. 
3. Тұздардың тепе-теңдігінің негізгі жүйесі:  СаСl2 → МgCl2  → NaCl →H2O.                 
Көлдің типі физика – химиялық процестердің сипатын анықтайды.
4.Зерттелген көлдің суындағы химиялық элементтер (катиондар) адам денсаулығына маңызды болып табылады.

   құралы.- Алматы: «Бастау» баспасы 2003.-292 бет.                

3. Қажынбаев С. Махмудов С. Табиғат қорғау.-Алматы: «Ана  тілі»,  1992. –

    144бет.

4. Ғазиз М. Су апаттары және одан қорғану шаралары. Химия мектепте.

   -2008.-№1. 29-33 бет.

5. Тлеуғалиев Ғ.М. Ішкі су қоймаларын таза сақтау.- Алматы.Қайнар. 

    1983.- 160 бет.

6. Шоқыбаев Ж. Экологиялық мәселенің тәрбиелік астарлар. – Адам және 

    Экология.- 2003.-№1.-24-27 бет.

7. Рахметова Б. Көлсай көлі. География және табиғат.-2008. №6. 29-32 бет.

     8. Алекин О.А. Основы гидрохимии.- Ленинград, 1953.-295стр.

     9. Гидрогеохимия подземных вод. Алибаева М.Ш.- Семипалатинск: СГПИ, 

         2007.- 80стр.

   10. Шоқыбаев Ж. Химия. Көмекші құрал. Алматы. «Мектеп» 1986.- 192 бет.

